
STYRET SIN ÅRSBERETNING OG ÅRSREKNESKAP 2011
For

Stord vatn og avlaup KF

Dagleg leiar

2011 er det andre heile året der me er organisert som kommunalt føretak.
Kundane våre opplevde truleg året 2011 på same måte som tidlegare år. Me skal ha ei sikker og trygg vassforsyning. Me skal
ta oss av avfallet til kundane på ein trygg og god måte. Det gjeldande spillvatn (kloakk) og renovasjon. Dersom dette blir
utført utan for stor merksemd skulle det vere eit teikn på at den leverte tenesta står i høve til kva kundane forventar!

Me i organisasjonen opplever gjerne dette litt annleis. Føretaket hadde mange aktivitetar i 2011. Det blei nytta mykje energi
og midlar på best mogleg måte fylja opp dei store utbyggingsaktivitetane på Stord.
Føretaket har hatt tett dialog med eigedomsutviklarane gjennom året. Mange utbyggingar har blitt gjennomført. Utbyggingar
der føretaket har vore delaktig og fått god synergieffekt i så måte innan fagfeltet. Store saneringar har blitt gjennomført
på kort tid.

Også i året 2011 har føretaket slitt med å gjennomføre dei investeringane som blei budsjettert.
Årsak til manglande gjennomføring er til dels sjølve budsjetteringsmetoden. Omtala kommunedelplanar set opp tiltak som
er lite aktuelle i høve nye regelkrav. Pengar blir sett av til tiltak som ikkje er blitt sett i verk, og tiltak som ville vore feil å
sette i verk tidlegare. Gode døme på dette er nye reinseanlegg som ikkje hadde helde dei gjeldande reinsekrava i dag,
samt VA sanering i Jensanesvegen.

Etterslepet på investeringane er hovudårsaka til at sjølvkostfonda blir godskrivne med ytterlegare midlar. For året 2011 kjem
føretaksrekneskapen ut med eit udekka resultat på kr 3,3 mill.

Gjennom året har det blitt jobba sterkt med dei omfattande endringane til reinsekrav for spillvatn. Dette blir det store
prosjektet i åra som kjem.

Når det gjeld drifta så har også 2011 vore mykje lik 2010. Det var også i 2011 28 brot på dei kommunale hovudvassleidningane.
Produksjonen av drikkevatn auka med 5,75 %. Gjennom Sommaren 2011 blei det nytta sommarvikarar til å utføre
vedlikehald av våre mange ulike bygg. Pumpestasjonar og liknande blei mala. Dette er også eit flott tiltak for å tenke
langsiktig rekruttering.

Gjennom året har det vore sterkt fokus på trygt arbeidsmiljø. Arbeidet med vernerundar, sikker jobbanalyse og trygg bruk
av kjemikaliar har stått sentralt i dette arbeidet. Liknande arbeid på vasshandsamingsstasjonen er også sett i gang.

Sjukefråvær prosenten gjekk frå 5,44 % i 2010 til 1,64 % i 2011. Dette viser at arbeidet som blir lagt ned i det førebyggjande
arbeidet samt dei investeringane som blir gjort i, av og rundt medarbeidarane gjev gode resultat. Dette dannar eit godt
grunnlag for ytterlegare investering i det førebyggjande arbeidet framover. Stor takk til alle medarbeidarane her.
Tal registrerte skadar på medarbeidarane har også ein positiv utvikling!

Samarbeidet med styret har vidareutvikla seg positivt gjennom åtte møter og 38 saker gjennom året. Styret har fokus på
m.a. prosjektgjennomføring, prosjektrapportering, budsjett oppfylging, økonomistyring, strategi og handling, effektiv drift,
framtidsretta planar og gebyrnivåa.

Dagleg leiar vil takka alle Kundane, Eigar (Ordførar og Kommunestyret), Styret, Stord kommune, Sunn HMS, Samarbeids-
partar som konsulentar og entreprenørar, og aller mest alle Medarbeidarane for samarbeidet og innsatsen gjennom året 2011!

Stord 10. april 2012.
Sivert

Styret
Styret for SVA KF hadde for året 2011 fyljande samansetning:

Malvin Handeland Styreleiar
Aud Margrethe Litlabø Nestleiar fram til 1.7.2011
Aud Berit Alsaker Haynes Nestleiar frå 1.07.2011
Hege Økland Styremedlem
Gunhild Enes Styremedlem valt

av medarbeidarane i SVA
Jarle Myklebust Styremedlem

Vara medlem:

Lars Åge Myhre Vara fram til 1.07.2011
Johannes Njøsen Vara
Stein Birger Lekven Vara
Hilde Grov Ottesen Vara frå 1.07.2011
Leif P Lie Valt av medarbeidarane i SVA

Styret har hatt 8 møter i 2011. Eitt av møta var strategimøte.
Det har vore handsama totalt 38 saker gjennom året.

Administrasjon og leiing

Ved utgangen av 2011 var det totalt 25 årsverk i føretaket;
20 menn og 5 kvinner.

Føretaket er organisert med 4 tenesteproduserande
avdelingar: Økonomi, VA-Drift og forvaltning, IK/HMT

tenester og Prosjekt.
I tillegg kjøper føretaket tenester frå administrasjonen i
Stord kommune; Personaltenester, Rekneskap og løn, IKT,
Sekretær- og arkivtenester, tingartenester og post/tele-
tenester.

Medarbeidarar/organisering/likestilling

Årsverk 2009 Årsverk 2010 Årsverk 2011

Administrasjon 4 4 4

Driftsleiing og forvaltning 5 5 5
Drift 12 12 12

Økonomi forvaltning 2 2 2
Prosjektleiing 1 2 2

Sum 24 25 25

Medarbeidarane er fordelt slik:

Alle stillingane i føretaket var pr. 2011 heile stillingar.
Føretaket har tre medarbeidarar som er på Seniortiltak.

Føretaket har stor overvekt av menn. Føretaket ser ein
positiv trend når det gjeld kvinner innan administrasjon og
forvaltning. Ved nye tilsetjingar bør fleire kvinner inn i føre-

taket, under elles like forhold. Føretaket er generelt pålagd
å fylja lønspolitikken til Stord kommune. Føretaket er opptatt
av likeløn.

Viser også til Note 2 Årsverk, i rekneskapen!

Organisasjonsplan 2011

Føretaket held til i SKE bygget på Heiane, Rundehaugen 45.

I fyrste etasje:
Her er drifts medarbeidarane lokalisert. Her finn ein
formannskontor, matsal, verkstad, lager og garderobar.

På uteområdet ved fyrste etasje:
Her er det garasjeanlegg og parkeringsområde for
maskin- og bilpark.

I tredje etasje:
Her finn ein medarbeidarar for administrasjon,
forvaltning, kontroll og støttetenester.
I tredje etasje er også inngang for besøkjande.

Lokal

STYRE SVA KF

Dagleg Leiar

Fagsjef Va Nl IK/HMT LeiarØkonomileiar

Eigedomsavgifter

Førstesekretær

Kontr. Oppf. Prosjekt Avdelingsleiar VA Kontroll innmåling Prosjekt: Mindre
Saneringar utb. VA

Prosjektleiar SVA
2 stk

Arbeidsleiar VA Arbeidsleiar
Vasshandsaming

Arbeidsleiar
Prosjekt

Arbeidsleiar
Lekkasje/Utspyling

Drift og vedlikehald
7,5 pers

Drift og vedlikehald
0,5 pers

Prosjektlag 1
2 pers

Lekkasje/Utspyling
Vakant



Drift

Prosjektnamn Ført i drift Ført i investering Utført av

Sandbrekko X Ekstern
Åkervikjo X Intern
VA Holevegen I X Intern
Håvåsen X Ekstern
Prestlio I X Ekstern
Prestlio II X Ekstern
Hybelneset X Ekstern
Sanering Jensaneset X Ekstern
Kunnskapshuset X Ekstern
VA Øvre Lønningsåsen / Studalen X Ekstern
Åsmyro X Ekstern
VA Åsbanen/Åsringen X Ekstern
VA Eldøyvegen nord X Ekstern
Oppdatering vassmålestasjonar X Ekstern
Målekum Eldøyane X Ekstern
Enøk Varme og vent. pumpestasjonar X Intern
Utv. Måling av pumpestasjonar-vassh.st X Intern

Saneringsprosjekt i 2011

Det er Stord vatn og avlaup KF som har eigaransvar for Stord
kommune sin vassleveranse, leidningsnett og avløpsreinse-
anlegg. Føretaket utfører drift, vedlikehaldsarbeidet og
forvaltninga.
Tenestene (eks overvatn) er fullt ut finansiert med eige-
domsavgifter.

Vatn
Drikkevatn som SVA leverer, skal vere hygienisk trygt, klart og
utan nemnande lukt, smak eller farge. Det skal ikkje inne-
halde fysiske, kjemiske eller biologiske komponentar som
kan medføre fare for helseskade i vanleg bruk.

Avlaup
Som avløpsabonnent hos SVA skal ein vere sikra at avløps-
vatnet vert leia bort på ein hygienisk trygg måte, og at

kommunen driv avløpsanlegga i tråd med gjeldande
utsleppsløyve.

Den enkelte abonnent har ansvar for å halda eigne stikk-
leidningar i orden, og skal også sjå til at det ikkje kjem
miljøfarleg avfall eller anna stoff i leidningsnettet som kan
hindra ei effektiv reinsing i samsvar med gjeldande miljø-
krav.

Renovasjon
SVA er ansvarleg for renovasjon og slamtøming i kommu-
nen, men har gitt den utførande oppgåva vidare til Sunn-
hordland Interkommunale Miljøverk (SIM).

Kjernetenster i SVA KF

Drift
Driftsavdelinga, som er den mest sentrale og utførande
delen innan kjerneområda til SVA, har også i 2011 hatt eit
aktivt år. Driftsavdelinga har utfordringar både på dag- og
nattetid.

Utdrag frå nokre av aktivitetane i 2011:

År 2008 2009 2010 2011 Endr. 10-11

Produsert m3 (x1000 liter) 3.209.332 3.534.237 3.537.746 3.753.676 + 215.930

I Stord vatn og avlaup KF har me produsert fylgjande mengd vatn for våre kundar:

Nøkkeltal frå Drifta:

Tal registrerte brot på vassleidning

Mengd utskifta leidning (Sanering og nye utbyggingar i regi av SVA KF)

År 2008 2009 2010 2011 Endring

Brot 18 22 28 28 0

År 2008 2009 2010 2011 Endring

Vassleidning 12756 3999 1599 1823 +224

Spillvatn 813 5109 1804 -3305

Overvatn 372 2605 - -



Føretaket gjennomfører sine prosjekt gjennom to måtar.

• To prosjektleiarar som står for dei store og
omfattande prosjekta

• Driftsavdelinga gjennom fører «Interne» prosjekt
og utskiftingar/saneringar. Desse prosjekta blir
også til tider heller omfattande og er betydelege
for organisasjonen. (Sjå også tidlegare tabell over
saneringsprosjekt)

Føretaket har vore delaktig i eller gjennomført fyljande
prosjekt i året 2011:

• Jensanesvegen vegutbygging for SK og SV
• VA Sanering i Sagvåg
• VA Åsmyro

• VA Hybelneset
• VA Eldøyane Nord
• Ny kum i Tømmervikjo
• Ny målekum i Eldøyane
• Ny målekum Rundehaugen/Meamyro
• VA Øvre Lønningsåsen / Studalen
• Lagerområde VA ved Valvatna
• Vassreservoar vasshandsamingsstasjonen
• Rehabilitering vassnett:

Vasshandsamingsstasjonen – Lundsåsen
• Oppdatering av vasshandsamingsstasjonen
• Avløp Fjellgardane
• Prosjektering Sjoarbakken
• Vassleidning Slettedalen/Borrevik

Prosjekt

Pågåande prosjekt pr. 31.12.2011

Fuglavikjo



Arbeidsmiljø

ObjektTal 2010 2011
Pumpestasjonar 23 10
Reinseanlegg (Silanlegg) 3 0
Vasshandsamingsstasjonar 1 0
Høgdebasseng/reservoar 0 3
Verkstadar 1 0

Det har blitt utført vernerundar som fyljande:

Fyljande aktivitetar har blitt utført innan IK/HMT:

• HMT temadag, 23. mars. Tema: biologisk smitte og tryggleiksdatablad
• Arbeid med tiltakslister etter vernerundar i 2010: 12 jan. 23. feb.
• Grundig gjennomgang av avviksbehandling og kvalitetslosen: 7 jan.
• Revisjon av høgdebasseng, Mattilsynet: 3. feb
• Mattilsynet var på besøk og sjekka det nye høgdebassenget ved vasshandsamingsstasjonen: 8 feb.
• Starta arbeidet med å få på plass «Sikker jobb analyse» for interne prosjekt: 17. mars
• Frå 16. juni starta ein gjennomgang IK-vatn, Dette held fram vidare utover
• Har i perioden utført gjennomgang tryggleiksdatablad for vasshandsamingsstasjonen
• Gjennomført kontroll/vurdert tilstand av luttankar på vasshandsamingsstasjonen
• Føretaket jobbar elles jamt i samsvar med handlingsplanen for HMT.

År 2010 2011 Endring

Skade med fråvær 2 0 -2

Skade utan fråvær 2 1 -1

Uynskt hending 2 5 +3

Registrerte hendingar innan HMT

Utviklinga gjeldande skadar og registrering av uynskte hendingar er positiv. Dette arbeidet vil halda fram også i 2012!
Målsettinga er: 0 hendingar.

År 2009 2010 2011 Endring

Avvik 57 76 84 +8

Registrerte avviksmeldingar

Føretaket si målsetting her er at alle avvik skal registrerast. Altså 100 % registrering.
Måltalet er her 150 avviksmeldingar i året! (Ein avviksmelding per ca 280 utførte arbeidstimar)
Dette viser at registrering av avvik kan truleg bli meir omfattande. Føretaket har fokus på dette!

Føretaket har også i 2011 hatt eit sterkt fokus på
arbeidsmiljø og HMT.

Arbeidsmiljø



Føretaket har som strategi å ha høg kompetanse innan VA
området og offentleg forvaltning.

Nøkkelord:
• Kompetanse er truleg det områda føretaket har aller

størst utfordring på. Det viser seg at det er vanskeleg å
rekruttere nye medarbeidarar med dei kvalifikasjonane
ein er ute etter. Dette gjeld både på montørsida og
spesielt på ingeniørsida. Skal SVA oppnå målsettinga

med å være heilt på topp innan service, fagfeltet VA og
forvaltning må rekruttering få eit større fokus framover.
Dette gjeld spesielt marknadsføring og lønsevne!

• Medarbeidarane er aktivt med på fagsamlingane som
DIHVA (Driftsassistansen Hordaland Vatn og Avløp)
arrangerer for medlemskommunane

SVA vil halda fram med liknande aktivitetar/fokus i åra
framover.

Kompetanseheving

År 2010 2011

Langtid 2,47 % 0

Korttid 2,96 % 1,64

Samla 5,44 % 1,64

Sjukefråvær i snitt SVA KF

Stord kommune hadde ei målsetting for 2011 på maksimum 7,0 % sjukefråvær. Utfordringa til SVA for 2012 blir å fortsette
den gode utviklinga på dette området!

Høgdebasseng Nysæter

Anna

Kundar 2010 Kundar 2011 Endring
Levert vatn til 6.413* 7.338 +101**
Tatt hand om avlaup frå 6.355 6.593 +238
Tatt hand om avlaup frå hytte/fritid 47 52 +5
Tal abonnentar slamavskiljarar, hushald 519 508 -11
Tal abonnentar slamavskiljarar, hytter/fritid 59 60 +1
Tal abonnentar på renovasjonsteneste, hushald 7.367 7.434 +67
Tal abonnentar på renovasjonsteneste, hytte/fritid 309 321 +12

* I 2010 blei det her underrapportert. Talet skal være 7.237 kundar
** Talet er korrigert i høve feilrapporteringa i 2010

Stord vatn og avlaup leverer/administrerer fylgjande:

Nøkkeltal. Kundar hos Stord vatn og avlaup KF

Føretaket kjøper tenestene rekneskap, fakturering og arkiv-
tenester frå basisorganisasjonen i Stord kommune.
Samla kostnader for tenestekjøp internt i Stord kommune
var for 2011 kr.2.254.480,-
I tillegg kjem kalkulatoriske renter og avskrivingar for vatn og
avløp på kr. 22.483.476,- i høve etterkalkyle.

Rekneskap -, fakturering - og arkivtenester mm



Stord vatn og avlaup KF

Årsrekneskap 2011



Økonomi

Det var budsjettert kr 55,2 mill. til investeringar i 2011.

Dei to største postane var:
• VA-sanering i Jensanesvegen utgjorde kr 12,5 mill.
• Nytt reinseanlegg i Grunnavågen utgjorde kr 8,0 mill.

Andre store postar var:
• Ny hovudvassleidning i Lundsåsen med kr 5,0 mill.
• Rehabilitering av vassleidning i Vatnadalen med kr 4,0 mill.
• Ferdigstilling vassreservoar ved vassverket med kr 2,0 mill.
• Ferdigstilling avløp i Fjellgardane med kr 2,5 mill.
• I tillegg vart det sett opp til ymse mindre tiltak for vatn kr 10,9 mill.
• Og til ymse mindre tiltak for avløp kr 7,8 mill.

I revidert budsjett vart kr 8,2 mill omprioritert til ferdigfinansiering av VA Kyvik-prosjektet som var ferdigstilt i 2010. Desse
gjekk i hovudsak frå Vatnadalsprosjektet og Lundsåsenprosjektet, samt av ymsemidlane på avløpssida.

Frå året før (2010) låg det, (korrigert for dei 8,2 mill ovanfor), kr 20 mill i unytta midlar (der Jensanesvegen VA utgjorde kr
7,5 mill.).

Samla tilgjenge på midlar i 2011 var då kr 67,6 mill., av dette vart det i 2011 nytta kr 26,3 mill.
Rest som då utgjer kr 41,3 mill, fordeler seg slik:

• Jensanesvegen VA (100 % løyvt før første spadetak) kr 16,8 mill (pågår, starta opp i august 2011)
• Reinseanlegg Grunnavågen (utsett grunna nye regelkrav/ ny hovudplan avløp) kr 6,4 mill
• Bjellandsvegen VA (forseinka grunna manglande planar/ avklaring for veg) kr 4,5 mill
• Studalen/Lønningsåsen VA (pågår) kr 2,5 mill
• Eldøyvegen Nord VA (pågår) kr 1,1 mill
• Sandbrekko VA (pågår) kr 1,1 mill
• Stord lufthamn, slamhandtering kr 1,0 mill

I tillegg ein rekke mindre prosjekter som meir eller mindre pågår, og som også tildels er avhengig av utvida ramme så som
Hybelsneset overvatn, Åsmyro VA og Studalen/Lønningsåsen. Dette vil me koma attende til i revidert budsjett (2012). SVA
har tatt vesentleg omsyn til unytta midlar i budsjett 2012 samt i porsjoneringa av årlege løyvingar frametter.

Årsak til manglande gjennomføring er dels sjølve budsjetteringsmetoden. Her vil me visa til eksisterande kommunedelplan
som for lengst har lagt opp til ferdigstilling av både Jensanesvegen VA og avløpsreinseanlegg i Grunnavåg, som ein har
måtte utsatt grunna nye regelendringar. Ein har soleis sett av midlar over år til desse anlegga, utan at dei har kunna blitt
sett i verk.

Vidare har SVA KF hatt redusert bemanning på prosjektsida, utdaterte kommunedelplanar for vatn og avløp (grunna nye
regelkrav), og ein har arbeidd intenst for å få på plass nye hovudplanar, samt at SVA på sida av dette også køyrer
vegprosjektet i Jensanesvegen for Statens vegvesen og Stord kommune.

Etterslepet på investeringane er hovudårsak til at sjølvkostfonda må godskrivast budsjetterte renter/ avskrivingar i
samband med etterkalkyle for sjølvkost (sjå note) noko som då bidreg til at foretaksrekneskapen står med udekka resultat
på kr 3,3 mill i 2011.

Kalkylerenta tilsvarar rente på 3 årleg statsobligasjonar med ein prosent påslag og er etterkalkulert med 3,24 % for 2011
(budsjettert med 3,7 %).

Investeringer/lån



Driftsbudsjettet i SVA innebar opphavleg eit netto negativt
driftsresultat på kr 0,5 mill, som i revidert budsjett vart kr 1,9
mill (fortsatt negativt), då budsjettert overskot på avløp vart
teke ned til null (pga. auka aktivitet). Endeleg rekneskap
syner eit netto positivt driftsresultat på kr 0,1 mill, som altså
avviker (i pluss) 2,0 mill frå budsjettert resultat.

Dette avviket finnes att på lønsbudsjett, der ein har hatt 3,5
vakante stillingar gjennom heile 2011. I tillegg vart pen-
sjonskostnadene om lag kr 0,6 mill lågare enn budsjettert.

Det er gjennomført fleire konkrete tiltak som er ført i drifts-
rekneskapen i 2011, mellom anna:
• Sanering VA i Sæ (Kunnskapshuset), kr 2,2 mill

(starta opp i 2010)
• Driftskontroll (datakommunikasjon/ fjernstyring),

kr 0,88 mill (starta opp i 2009)
• Planlegging hovudplan avløp, kr 0,86 mill

(starta opp i 2010)

• Planlegging hovudplan vatn, kr 0,2 mill
(starta opp i 2010)

• Sanering VA i Åkervikjo (Nysætervegen),
kr 0,56 mill (2011)

• Sanering VA i Kjøtteinsvegen/Legemyrvegen,
kr 0,44 mill (starta opp i 2010)

• Brannhydrantar og – kummar kr 0,2 mill
• Akkumulert prøvetaking jf. nye regelkrav,

kr 0,15 mill (starta opp i 2010)

Sjølvkostfonda er blitt styrka i 2011 (budsjettert med bruk
av kr 1,9 mill.). I hovudsak er dette grunna etterkalkulering
av gjennomførte investeringar, jf. note. I tillegg har drifta
gått med 2 mill kr meir i pluss enn budsjettert, som nemnd
over.

Fonda er som fyljande

Drift

Føretaket står med langsiktig lånegjeld til Stord kommune pr 31.12.11 med kr 351,2 mill. Det er betalt kr 21,2 mill. i avdrag
(inkl. 2010-avdrag).

31.12.2010 31.12.2011 Endring siste år

Langsiktig lånegjeld i SK (Mill) 363,7 351,2 -12,5

Fond pr. 31.12.2008 31.12.2009 31.12.2010 31.12.2011 Endring

Vatn 2.877.433 6.874.268 5.477.862 5.190.022 -287.840

Avløp 6.797.626 8.310.425 13.763.198 17.339.302 +3.576.104

Renovasjon 1.212.954 850.372 709.538 623.913 -85.625

Slam 119.960 445.834 297.633 564.534 +266.901

Sum fond 11.009.973 16.480.899 20.248.231 23.717.771 +3.469.540

Stord 16.04.2012

______________________________
Jarle Myklebust

Styreleiar

__________________________ __________________________
Aud Berit Alsaker Haynes Hege Økland

Nestleiar Styremedlem

__________________________ __________________________
Gunhild Enes Johannes Njøsen

Styremedlem valt av medarbeidarane Styremedlem

__________________________
Sivert Haaland
Dagleg leiar

Stord vatn og avlaup KF
Postadresse:
Postboks 304. 5402 STORD
Besøksadresse:
Rundehaugen 45. HEIANE 5412 STORD
Organisasjonsnummer:
994 294 253

